
Bu gün də sevilən yazıçı 
Gənclik çağlarımızda onun kitablarının 

əl-əl gəzdiyini gözəl xatırlayıram. “Qış 
gecəsi”, “46 Bənövşə”, “Kəndimizdə 
bir gözəl var”, “Sevdasız aylar” 
kimi romanları xəyallarımızı göylərə 
qanadlandırırdı. Təxminən 45 il əvvəl 
Sumqayıtda keçirilən tədbirlərin birində 
Salam Qədirzadənin özü ilə görüşüb tanış 
olanda hədsiz dərəcədə sevindim. Birlikdə 
çəkildiyimiz şəkli də əziz xatirə kimi 
qoruyub saxlayıram. Onunla, həmçinin 
İshaq İbrahimov, Fikrət Qoca, Pənah 
Xəlilov, Vaqif İbrahim və başqaları ilə 
birlikdə çəkilən həmin şəkildə unudulmaz 
bir an əbədiləşib.   

İndi 100 yaşı tamam olan Salam 
Qədirzadə hələ  uşaq yaşlarından ədə-
biyyata böyük həvəs göstərib. Şeir və 
hekayələr yazıb, ədəbi dərnəklərə ge-
dib. Orta məktəbdən sonra məhz bu 
sahədə təhsil almağı planlaşdırırdı. 
Lakin İkinci Dünya   müharibəsi həmin 

arzuları ertələdi 18 yaşında könüllü 
şəkildə cəbhəyə yola düşdü.  Dava-
nın od-alovundan keçdi. Cəbhələrdə 
göstərdiyi şücaətə görə III dərəcəli 
Şöhrət ordeni, “İgidliyə görə” və sair 
medallarla təltif olundu.  

Müharibənin arzularını düz 5 il təxirə 
saldığı gənc Salam ordudan tərxis edil-
dikdən sonra elə həmin səbəbdən tikin-
tisi yarımçıq qalmış Sumqayıta gələrək 
fabrik-zavod təhsili məktəbində müdir 
müavini vəzifəsinə təyin edilib. 1948-ci 
ildə  universitetinin filologiya fakültəsi-
nin qiyabi şöbəsinə daxil olub və res-
publika   radiosunun yerli verilişləri üzrə 
məsul redaktoru vəzifəsində çalışıb. 
Daha sonra M.Qorki adına Dünya Ədə-
biyyatı İnstitutuna təhsil almağa gön-
dərilib. Moskvada tələbə ikən diplom 
işi olaraq yazdığı “Gənclik” povestini 
“Detgiz” nəşriyyatı ayrıca kitab şəklin-
də nəşr edib. Qəlbi yaradıcılıq həvəsi 
ilə döyünən gənc Bakıya qayıdandan 
sonra Azərbaycan Yazıçılar İttifaqının 
orqanı olan “Azərbaycan” jurnalında 
çalışıb. Uzun illər “Kirpi” satirik jurnalın-
da işləyib, beş il jurnalın baş redaktoru 

da olub. Onunla birlikdə işləmiş sumqa-
yıtlı qələm dostum Zümrüd Baloğlano-
va həmişə Salam Qədirzadənin yüksək 
insani keyfiyyətlərindən, yumşaq ürəkli, 
lakin prinsipial bir rəhbər olmasından 
ağızdolusu danışır.    

Salam Qədirzadə 35-dək kitabın 

müəllifidir. Oxucuların səbirsizliklə göz-
lədiyi  əsərləri ən yüksək tirajlarla nəşr 
olunub. O, dramaturq kimi də tamaşa-
çıların rəğbətini qazanıb, pyesləri təkcə 
Azərbaycanda deyil, Ukrayna, Moldova 
və digər ölkələrdə səhnəyə qoyulub. 
“Hardasan, ay subaylıq ”, “Həmişəxa-
nım”, “Gurultulu məhəbbət”, “Şirinbala 
bal yığır” kimi komediyaları indi də gün-
dəmdədir.

Unudulmaz yazar yaradıcılıq baxı-
mından çox dolgun, ömür baxımından 
isə cəmi 64 illik bir bir həyat yaşayıb. 
“Hər gün ömürdən gedir” adlı son ki-
tabını görmək ona qismət olmasa da, 
inamla deyə bilərik ki, Salam Qədirza-
də ömrünün hər gününün qədrini bilib, 
yaradıcılığının şəhdini, şirəsini kitab 
səhifələrinə sıxaraq oxucularına ərmə-
ğan edib. 

Bu yazını hazırlayarkən övladları 
Ruslan və Leyla ilə zəngləşib danış-
dıq, sevə-sevə andıq onu. Qeyd etməyi 
borc bilirəm ki, onlar Salam Qədirzadə-
nin ədəbi irsini böyük məhəbbətlə qo-
ruyurlar.  

Ə.NƏ ƏFXANLI,  
“Xalq qəzeti”

“Gənc türk yazarlar”ın yetirməsi
Beynəlxalq Muğam Mərkəzində şair-publisist Əkbər Qoşalının 50 

illik yubileyinə həsr olunmuş yaradıcılıq gecəsinə onun dostları, qələm 
yoldaşları toplaşmışdılar.  

Milli Məclisin Mədəniyyət komitəsi-
nin sədri Qənirə Paşayeva qonaqları, 
o cümlədən türkdilli ölkələrdən gələrək 
tədbirə qatılan şeir-sənət adamlarını   
salamlayaraq, yubilyar haqqında fikir-
lərini dilə gətirdi. T RKSOY Yazarlar 
Birliyinin sədr müavini Səlim Babulla-
oğlu  bildirdi ki, 25 il öncə təsis edilmiş 
“Dünya Gənc Türk Yazarlar Birliyi”nin 
yaradıcısı olan Əkbər Qoşalı qardaş 

xalqlar arasında ədəbi əlaqələrin möh-
kəmlənməsi sahəsində dəyərli fəaliyyət 
göstərib.    

Digər çıxışçılar qeyd etdilər ki, 
 Əkbər Qoşalı yazıb-yaratmaqla yanaşı, 
ədəbiyyatımızın ardıcıl   şəkildə təbli-
ğinə, türkdilli ölkələr və xalqlar arasın-
da ədəbi mübadilə işinin təşkilində fəal 
iştirak edib və çoxlu uğurlar qazanıb.

Tədbirdə Əməkdar artist Nuriyə 

Hüseynovanın və digər sənət adamla-
rının, həmçinin gənc aşıqların ifasında 
Əkbər Qoşalının sözlərinə yazılmış 
mahnılar ifa olundu.

F.H Q QQIZI, “Xalq qəzeti” 

Azərbaycan Respublikası Elm və Təhsil Nazirliyi
Azərbaycan Dövlət  

Rəssamlıq Akademiyası
Doktoranturaya sənəd qəbulu “Təhsil Mərkəzləşdirilmiş İnformasiya Siste-

mi” TMİS  vasitəsilə elektron qaydada həyata keçiriləcəkdir. Doktoranturaya 
sənəd təqdim etmək istəyən şəxslər Azərbaycan Respublikası Elm və Təhsil 
Nazirliyinin portal.edu.az saytına daxil olmalı, orada “Ali və orta ixtisas təhsi-
li müəssisələrinə təhsilalan qeydiyyatı” xidmətini seçərək, təlimatlara uyğun 
qeydiyyatdan keçməlidirlər. Portal.edu.az vasitəsilə müraciətlərin göndərilmə-
si cari il aprelin 12-dən  mayın 16-dək  davam edəcəkdir. 

Fəlsəfə doktoru proqramı üzrə:
Doktorantura (dövlət sifarişli və ödənişli əsaslarla):
Təsviri sənət 6215.01 –əyani, 1 yer
Dekorativ-tətbiqi sənət 6218.01 –əyani, 1  yer
Dekorativ-tətbiqi sənət 6218.01 –qiyabi, 1  yer
Dissertantura (büdcə hesabına və ödənişli əsaslarla):
Təsviri sənət 6215.01 – 2 yer
Dekorativ-tətbiqi sənət 6218.01 – 1 yer
Əlaqə nömrəsi  0125679183.
Ünvan  Bakı, H.Əliyev prospekti 26.

ektorluq

“Bakı Beynəlxalq Dəniz Ticarət Limanı” 
Qapalı Səhmdar Cəmiyyəti 

Dübəndi Neft Terminalı 1 saylı körpüsündə 2 ədəd iki dayaqlı metal 
zərbəqaytaranın hazırlanması üçün mal-materialların satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər .portofbaku.com səhifəsinə daxil olmaqla 

elanlar bölməsindən əlavə sənədləri və ətraflı məlumat əldə edə bilərlər. Zərflərin təqdim 
edilməsi üçün son tarix 3 may 2023-cü il saat 17.00-dəkdir. Göstərilən vaxtdan gec təqdim 
olunan zərflər açılmadan geri qaytarılacaqdır. 

Əlaqə telefonu – 994 12  599 00 03 daxili 3704 .
nvan – AZ1010. Bakı şəhəri, Nəsimi rayonu, .Hacıbəyov küçəsi 140. 

l m ədirz də  
Cəfər Cabbarlı adına "Azərbaycanfilm" kinostudiyası – Azərbaycan Dövlət 

Kinostudiyası 1920-ci ildə "Azərbaycan XMK-nın İncəsənət Şöbəsi" adı altında 
təsis olunaraq tarixi təşəkkül və inkişaf mərhələləri keçib. Yubiley ərəfəsində 
təqdim etdiyimiz növbəti yazı milli kinomuzda qadın sənətkarların rolu 
barədədir. Onların kino naminə şərəfli olduğu qədər də çətin əməyinin tarixi 
gənc nəslə  nümunədir. 

Teatr və kino tarixindən bizə yax-
şı məlumdur ki, nəinki qadınlar, hətta 
kişilər – xalqımızın mütərəqqi fikirli in-
sanları adamların maariflənməsi üçün 
çalışdıqlarına görə təhdidlərə məruz 
qalırdılar. “Dəli Kür” filmindəki rus Əh-
mədlə Çernyayevskinin uşaqları Qori 
seminariyasına oxumağa göndərmək 

barədə kəndlilərlə söhbətlərinin az 
qala onların ölümü ilə nəticələnəcəyini 
tamaşaçılar, yəqin ki, xatırlayırlar.

Çar məmurları, qoçular və fırıldaqçı 
mollalar  belə ziyalıları, sənət adamları-
nı təqib edir, onları normal maarifləndi-
rici fəaliyyət göstərməyə qoymurdular. 
“ zeyir ömrü” bədii televiziya filmindəki 
gənc çayçını xatırlayaq. Həmin çayçı 
oğlan “Leyli və Məcnun” operasında 
Leyli rolunda çıxış etməyə razılıq verir. 
Lakin ilk çxışdan sonra səhnəyə çıx-
maqdan imtina edir. Bu dəfə onun əvə-
zinə Əhməd Ağdamski səhnəyə çıxır. 
O, nəinki bütün tamaşalarda, hətta 
“Arşın mal alan” 1916  səssiz filmində 
qadın rollarının ifaçısı kimi tanınır.

Faciə burasındadır ki, ötən əsrin 
əvvəllərində müsəlman qadınların te-
atr və kinoda  oynaması namussuz-
luq hesab olunurdu. Yenə də “ zeyir 
ömrü” filmindən bir epizodu xatırlayaq. 
Azərbaycanın opera və vokal sənətinin 
görkəmli xadimi Şövkət Məmmədo-
va ilk dəfə səhnəyə çıxarkən qoçular 
onu az qala öldürəcəkdilər. Buna görə 

XX əsrin əvvəllərində ölkəmizdə bədii 
kino yarananda qadın rollarını kişilər 
və qeyri-millətlərdən olan qadınlar ifa 
edirdilər.

Misal üçün, 1915-ci ildə Bakıda 
istehsal olunmuş “Neft və milyonlar 
səltənətində” bədii filmində Şəfiqə ro-
lunu Piontkovskaya, Cəlilin anasını 

Orlibskaya oynamışlar.   “Arşın mal 
alan” kinokomediyasında Asya və Telli 
rollarını Olenskaya bacıları, digər qa-
dın rollarını kişilər– Əhməd Ağdamski 
Gülçöhrə , Yunis Nərimanov Cahan 

xala  ifa etmişlər.
Azərbaycan sovetləşəndən sonra 

qadınlara kişilərlə bərabər işləmək, icti-
mai həyatda fəaliyyət göstərmək imka-
nı verilsə də, onların əksəriyyəti çadra-
sız gəzsələr də, filmlərdə yenə də qeyri 
millətlərdən olan qadınlar  oynayırdılar. 
Məsələn, 1924-cü ildə çəkilmiş “Qız 
qalası” kinodramında xanın arvadı və 
qızı rollarında sirk artisti Sofya Joze i 
çıxış etmişdir. “Bismillah” sosial dra-
mında 1925  isə K.Vyaznova Zeynəb, 
T.Vişnevskaya Hökumə rollarına çəkil-
mişlər.

Yalnız 20-ci illərin sonundan ilk mil-
li teatr aktrisaları ekranda görünməyə 
başlayır. Beləliklə, 1928-ci ildə istehsal 
olunmuş “Hacı Qara” kinokomediya-
sında Heydərin anası rolunda Mərziyə 
Davudova, Gülsüm rolunda isə Əzizə 
Məmmədova çəkilmişlər. Bu aktrisalar 

sonralar da Azərbaycan kino tarixində 
özlərinə layiq iz qoymuşlar.

Görkəmli sənətkarımız C.Cabbarlı-
nın kino üçün kəşf etdiyi İzzət Orucova 
onun iki filmində “Sevil” melodramında 
1929  Sevil, “Almaz” kinopovestində 
1936  Almaz rollarında oynamış, adı 

milli kino tarixinə ilk kinoaktrisa kimi 
daxil olmuşdur. Sonralar o, Neft Aka-
demiyasını bitirib kimya üzrə məşhur 
alim olur, onu bütün dünya tanıyır.

Azərbaycan kinosunun ilk kinoaktri-
salarından biri Opera və Balet Teatrının 
solisti, görkəmli müğənni Həqiqət Rza-
yevadır. O, “Lətif” filmində 1930  ögey 
ana, “İsmət” filmində 1934  Həqiqət, 

“ gey ana” məişət dramında 1958  
Qəmər nənə rollarında oynamışdır.

Xalqımızın sevimli sənətkarların-
dan biri də SSRİ Xalq artisti, Dövlət 
mükafatı laureatı Hökumə Qurbano-
vadır. O, aktyorluq fəaliyyətinə 1935-ci 
ildə, 22 yaşında “Azərfilm” kinostudi-
yasında başlamış və “Almaz” filmində 
1936  Yaxşı rolunda çəkilmişdir. Bu 

filmdəki uğurundan sonra Akademik 
Dram Teatrına dəvət olunmuşdur. 
Hökumə xanım sonralar da filmlərə 
çəkilmiş, “Bir ailə”də Leyla, “Onu ba-
ğışlamaq olarmı ”da Kəmalə, “Həyat 
öyrədir”də həkim, “Əmək və qızılgül”də 
Bukətu, “İnsan məskən salır”da Şama-
ma obrazlarını yaşatmışdır.

Sonrakı illərdə kinomuzda çalışan 
qadınların sayı xeyli çoxalmışdır. Azər-
baycan kinosunun inkişafında xidmət-
ləri olan onlarca qadın sənətkarlarımı-
zın adlarını çəkə bilərik: rejissorlardan 
Qəmər Salamzadə ilk milli qadın re-
jissor , Zeynəb Kazımova, Gülbəniz 
Əzimzadə, Firəngiz Qurbanova, aktri-
salardan Leyla Bədirbəyli, Münəvvər 
Kələntərli, Nəcibə Məlikova, Nəsibə 
Zeynalova, Şəfiqə Məmmədova, Hə-
midə mərova, Ayan Mir-Qasım və bir 
çox başqaları. Hamısı da istedadlı və 
məşhur.

Lakin məqalənin əvvəlində haqla-
rında söhbət açdığımız qadın sənət-
karlarımızdan hər birinin kinoda gör-
düyü işlər sevindirici olsa da, çətinliklə 
başa gəlirdi. Çünki o zamanlar ekrana, 
səhnəyə çıxmaq heç də adi məsələ 
deyildi. Onlar qoçular, millət darğala-
rı tərəfindən təqib olunur, təhqir edilir, 
hətta ölümlə hədələnirdilər. Bütün bun-
lara baxmayaraq, qadın sənətkarları-
mız birincilər idi, milli kino sənətimizin 
ilk qaranquşları idi. 

Aydın AZIMZADƏ,  
kino tədqiqatçısı

zər n ilm    

Milli kinomuzun ilk qaranquşları

Könül dünyamızı gözəlləşdirən Könül Xasıyeva

Muğam heç zaman suyu qurumayan dəryaya bənzəyir. Beynəlxalq Muğam 
Mərkəzi kimi tanınan möhtəşəm sənət məbədi bir çox muğam müsabiqələrinə, 
yaradıcılıq gecələrinə şahidlik edib. Bizə ana laylası qədər əziz və doğma olan 
muğamlar buradan qanadlanıb, pərvaz edib. Bu dəfə mərkəz özünəməxsus ifa 
tərzi ilə  muğamsevərlərin rəğbətini qazanmış Könül Xasıyevanın yaradıcılıq 
gecəsinə ünvan oldu.   

Əlli beş yaşını qeyd edən Könül Xa-
sıyeva 1981-ci ildə  ulu öndər Heydər 
Əliyevin sərəncamı ilə təşkil olunmuş 
Gənclərin ümumrespublika baxış – mü-

sabiqəsi”ndə qalib gəlib. 1981–1986-cı 
illərdə Bülbül adına Orta İxtisas Musiqi 
Məktəbində Xalq artisti Şövkət Ələk-
bərovanın, daha sonra Konservatoriyada  
Xalq artisti Arif Babayevin  tələbəsi olub. 
On ilə yaxındır ki, o, özü də Xalq artis-

tidir.   Həm də 2018-ci ildə Prezidentin 
fərdi təqaüdünə layiq görülüb. 

Tədbiri giriş sözü ilə açan tarzən, 
Əməkdar artist Valeh Rəhimov Könül Xa-
sıyevanın yaradıcılığı ilə bağlı fikirlərini 
bölüşdü. Əməkdar artist, muğam ifaçısı 
Nuriyyə Hüseynova Könül Xasıyevanı 
uşaqlıq və gənclik illərindən tanıdığını, o 
vaxtdan aralarında sıx dostluq əlaqələri-
nin olduğunu dedi. 

Musiqiçi, heykəltəraş və rəssam Və-
dud Müəzzin ərsəyə gətirdiyi, Könül xanı-
mın   surətinin əks olunduğu portreti ona 
hədiyyə etdi.

Könül Xasıyeva yaradıcılıq gecəsinin 
təşkilinə görə təşəkkürünü bildirdi. 

Tədbir “Gecələr” ansablının müşa-
yiəti ilə səbəbkarın və musiqili qonaq-
ların ifasında bir-birindən gözəl muğam 
nümunələri ilə davam etdi. Bədii qiraət 
ustası, Əməkdar artist Ağalar Bayramov 
oxuduğu şeirlərlə tədbirə əlavə rəng qat-
dı.

Fidan H Q QQIZI,  
Elşən A ALA OV foto ,  

“Xalq qəzeti”

